
Lug nquahu:

TUAB TSEV TUABNEEG-- Muaj ntau zag
peb hu zaaj nkauj," Cov ntseeg Yexus yog
ib tsev neeg." Kuas peb hu ntawm Ilub
ncauj xwb peb teg dlejnum tsi ua le peb
lub ncauj has. Zoo ib yaam le,

Muaj ib tug xwbfwb ghuabgha has tas,
cov ntseeg yuav tsum tso ib feem kaum,
kuas nwg tub tsi tso ib zag le. Los yog
nwg ghuabgha kuas suavdlawg yuav tsum
has lug zoo, kuas nwg tseem naj nub has
lug ghov dlev ghov npua. Yaam kws tawm
ntawm koj lub ncauj tuaj yog tej lug kws
koj xaav has.

Peb pheej has tas, cov ntseeg yog ib
tsev tuabneeg. Muaj ntau zag peb nrauj
peb tsev tuabneeg hab moog koom nrug
Ilwm tug ua neej. Peb ua cov xwbfwb, cov
kev txwjlaug, hab cov tswvcuab kws
ntseeg Yexus muaj ntau zag peb muab cov
ntseeg Yexus kws txu fwjchim hab mob sab
ua teg dlejnum kws zoo ntawd dlu kuas sis
caav  sis tshe, dlu kuas tawg ua paab ua
pawg, hab muab dlu kuas has lug tsi hum
xeeb. Koj muab dlu le nuav es koj yuav zoo
sab lov ? Yeej tsi muaj leejtwg zoo sab ib zag
le, Vaajtswv los yeej tsi zoo sab ib yaam ?

Cov thawj coj suavdlawg kws mov hab
tshua, ua caag peb yuav muab Vaajtswv
cov mivnyuas dlu ua kuas poob kev
ntseeg? Muaj ntau zag cov thawj coj ua rua
lwm tug poob kev ntseeg.

Kx. Polos sau ca tas, kuas peb yuav
tsum sis hlub ( | Kau.13); Kx. Yauhaa
gha tas kev hlub yog lug ntawm Vaajtswv
lug rua ghov peb hlub Vaajtswv. Yog peb
hlub Vaajtswv peb yuav tsum tau hlub
covtuabneeg kws peb ghov muag pum ( |
Yauhaa 4).

Lug nqua hu thov cov thawj coj, cov
xwbfwb, cov kev txwjlaug kws ib txwm coj
noj coj ua, tsi xob nrhav yaam khoom huv
nplajteb nuav, kuas nrhav kev moog
Vaajtswv tebchaws, hab mob sab coj cov
mivnyuas yaaj kws Vaajtswv muab cev rua
koj ntawm. Mob sab yug paab yaaj, xob
muab paab yaaj kws xaav paub Vaajtswv,
Xaav ntseeg Vaajtswv, hab xaav caum
Vaajtswv qgaab ntawm dlu le dlu mov kuas
dlis. Koj yuav tsum khov khwb kho ua
Vaajtswv teg dlejnum, tsi xob dlha rua
ghov nuav ghov u.

MOO ZOO TSHWJXEEB, luam tawm huv Hauvpaug
Koomhum Moob Qha Txujmoo Zoo 3 hli ib zag.
Leejtwg xaav xaaj tsaab ntawv yuav tsum
tau paab nyaj $5.00 ib xyoo.

Muaj ib tug tub hluas muaj noob
nyoog kwvlaam le 25 xyoos. Muaj ib nub
nwg tau moog ua si rua tom ib txuj kev
tsheb nqgaaj hlau, kws nyob ib nyuas ncua
kev hov dleb ntawm nwg lub zog. Ib nub
twg yuav tsum muaj ib lub tsheb los yog
ob lub tsheb nqgaaj hlau dlha txuj kev hov
le. Thaus tug tub hluas ntawm taug txuj
kev ngaaj hlau ntawm moog uasi. Nwg
moog txug tom ib lub kwjhaa, ua cav txuj
kev tsheb kws hlaa lub kwjhaa ntawm tu
lawm. Yog tsheb lug mas tsheb yeej yuav
poob rua huv tug kwjhaa ntawm xwb. Nwg
txhaj le xaav tas,

"Eb ! Kuv yuav ua le caag txhaj le yuav
paab tau cov tuabneeg nuav?"

Nwg txhaj le nrhav kev yuav paab kuas
lub tsheb xob poob rua huv lub kwjhaa
tub tub ntawm. Yog lub tsheb poob rua
huv, tej zag cov tuabneeg kws caij lub
tsheb ntawm yuav tuag taag huvsi. Nwg
txhaj ncu dlheev txug tas, lub sijhawm
nuav lub tsheb tub lug yuav txug lawm.
Nwg txhaj le xaav dlheev has tas, kuv
yuav nrhav ib dlaim ntaub lab lug rhais
rua ntawm txuj kev ua ntej lub kwjhaa tub
tub ntawm kuas thaus lub tsheb lug txug
ntawm tes tug tsaav tsheb pum tes, cheem
lub tsheb kuas nreg ua ntej moog txug tug
kwjhaa. Nwg kuj nrhav ntaub lab ib thaaj
tsaam kws nwg nyob ze ntawm, kuas tsi
muaj ib dlaim ntaub lab le. Nwg xaav tas,
nwg yuav dlha rov moog muab tom tsev
tuaj , los tub txug lub sijhawm kws lub
tsheb lug lawm.

Nwg txhaj le xaav tas, " Ab ! ca kuv
muab kuv lub tsho dlawb nuav hle lug khi
rua ntawm ib tug paas es, muab txhus rua
ntawm ntug kev nuav. Lub tsho dlawb tub
tsi yog cim txwv tsi pub ua, rua ghov
muaj teebmeem yuav tshwm sim lug."

Nwg ua le caag los, tsi muaj ntaub lab
le. Txug lub sijhawm lub tsheb tub lug
yuav txug lawm. Cov tuabneeg kws nyob
huv lub tsheb yeej tseemceeb hab muaj nuj
nge heev. Yog kuv yuav tso cov tuabneeg
kws caij lub tsheb nuav tuag taag kuj tsi
zoo, hab kuv hlub puab heev. Ca kuv
hlais kuv cov nqgaj es muab cov ntshaav
lug pleev kuv lub tsho dlawb nuav kuas
lab."

Tug hluas nuav muaj txuj kev hlub hab
xaav paab cov tuabneeg kws caij lub tsheb
ngaaj hlau kws yuav lug ntawm heev. Nwg
txhaj le hlais nwg cev ngaj dlaim tawv hab
tso cov ntshaav lug pleev dlaim ntaub
dlawb kws yog nwg lub tsho. Cov ntshaav
tau lug ntau heev txhaj pleev tau lub tsho

